
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মুকুট

দ্বিতীয় দৃশ্য






রণক্ষেত্র






ইন্দ্রকুমার ও সৈনিক




 ইন্দ্রকুমার। কোথায়— কোথায়— কোথায়। ওরে, দাদা কোথায়।

 সৈনিক। তাঁকেই তো খুঁজছি, প্রভু।

 ইন্দ্রকুমার। আর, ইশা খাঁ?

 সৈনিক। আজ বেলা চার প্রহরের সময় যুবরাজ স্বহস্তে ইশা খাঁর কবরে মাটি দিয়েছেন— সেই মাটিতে তাঁর নিজেরও রক্ত তখন মিশছিল।

 ইন্দ্রকুমার। ধিক্ ধিক্ ধিক্ ইন্দ্রকুমার। থিক্ তোকে। ধিক্ তোর চণ্ডাল রাগকে। দাদা। দাদা। এই নরাধমকে একবার মাপ চাইতেও সময় দেবে না? (উচ্চৈঃস্বরে) দাদা। সাড়া দাও। কেবল এক মুহূর্তের জন্যেও সাড়া দাও। ওরে, আর কেউ নেই নাকি। যে যেখানে আছিস সকলে মিলে তাঁকে খোঁজ্— আজ আমার দাদাকে চাইই যে।




দ্বিতীয় সৈনিকের প্রবেশ




দ্বিতীয়। এইদিকে চলুন, কুমার। তাঁর দেখা পেয়েছি।

		 এই পাতা শেষ সম্পাদিত হয়েছে ১২:১৬টার সময়, ২০ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

